
  



 

 

Malala é unha nena que naceu no ano 1997 nun 

país asiático chamado Pakistán. Pertence a unha 

tribo chamada pastúns que profesa a relixión 

musulmá. 

Como a calquera outra nena, gústalle xogar ás 

agochadas, ao pilla, a “polis e cacos”… aínda que o 

seu deporte favorito é o cricket, deporte de 

orixe inglés que se xoga cun bate e unha pelota. 

O que non lle gusta é pintarse, nin as xoias, pero 

o seu color favorito é o rosa. 

Tampouco lle gusta vestirse coma as mulleres que 

se tapan en público a cara. Estas vestimentas 

parecíanlle inxustas e desde pequena sempre 

dixo que “Malala será libre coma un paxaro”. 

O seu pai tiña unha escola na cidade de Mingora da que era mestre e director. Por iso, 

ela sempre foi a escola desde moi cativa. En Pakistán son moitas as mulleres que non van 

a escola xa que as súas familias non o consideran preciso, só pensan en casarse e 

dedicarse a súa familia. 

Cando era pequena descubriu a 

existencia dos talibáns, uns 

musulmáns que non queren que as 

nenas reciban educación na escola. 

Estes talibáns, durante algún tempo, 

en Pakistán, prohiben ás mulleres ir á 

escola, oír música, bailar, ir ao cine… 

e cando saían á rúa, tiñan que levar o 

burka tapando a cara.  

Nesta época, en todo o país, houbo moitos atentados terroristas nos que morreron 

moitos inocentes e se destruíron moitas escolas.  

Desde moi cativa, Malala defendeu a educación das mulleres por todo o seu país. Fíxose 

moi famosa en todo o mundo porque saíu nun documental dunha cadea de televisión 



americana contando as dificultades que tiñan as mulleres para educarse e ir á escola en 

Pakistán. Antes, tivera un blog onde contaba, no anonimato, as súas experiencias na 

escola. 

“Estou orgullosa de defender a educación das nenas…” 

Por toda esta defensa da educación das mulleres, danlle moitos premios. Cada vez faise 

máis famosa e isto non lles gustou nada aos talibáns. Ameazan á súa familia de morte 

por ser infieis a Mahoma. Ela, en vez de asustarse e esconderse, decide que se 

enfrontará aos seus inimigos combaténdoos coa “Paz e o Diálogo”. 

O 9 de outubro de 2012, ao regreso da escola, no medio do traxecto cara a súa casa, 

uns talibáns fixeron parar o autobús no que viaxaban os nenos e nenas do seu cole. Un 

deles acercouse ata os pasaxeiros e preguntou quen era Malala. A continuación 

disparoulle coa súa arma… 

...Despois de pasar por varios hospitais da Rexión, uns médicos ingleses deciden levala 

para Birminghan (Reino Unido) xa que a súa vida corría perigo se non se trataba nun 

hospital axeitado. 

Sufriu varias operacións ata que lle deron o alta médica, case un ano despois do 

atentado. 

Hoxe sigue vivindo en Birminghan. Alí vai a escola, pero bota moito de menos as súas 

amigas de Mingora.  

O ano pasaso pediulle ao 

Presidente Obama que “...hai que 

investir máis en libros e menos 

en armas”. 

Tamén pronuncia na ONU unha 

conferencia, onde di o seguinte: 

“Un neno, un mestre, un lapis e un libro poden cambiar o mundo” 

 

Este ano, foille concedido o Premio Nobel da Paz pola súa 

defensa do dereito á educación dos nenos. Pasando a ser a 

persoa máis cativa que obtén este recoñecemento.   



 

 

 

 

 

 

 

 

 

 

 

 

 

 

 


